
	CONTRATO CON EL ENCARGADO DEL TRATAMIENTO


	HITZARMENA TRATAMENDU-ERAGILEAREKIN 



	1. Obligaciones del Responsable de Tratamiento.

Corresponde al RESPONSABLE DE TRATAMIENTO cumplir con las siguientes obligaciones:

1.1. Entregar al encargado los datos personales necesarios para materializar la relación contractual.

1.2. Realizar, cuando sea necesario, una evaluación del impacto en la protección de datos personales de las operaciones de tratamiento a realizar por el encargado.

1.3. Realizar las consultas previas que corresponda.

1.4. Velar, de forma previa y durante todo el tratamiento, por el cumplimiento del RGPD por parte del encargado.

1.5. Supervisar el tratamiento, incluida la realización de inspecciones y auditorías.

1.6. Suspender temporalmente o resolver el contrato principal si se producen quebrantamientos significativos para la seguridad, la confidencialidad o la integridad de los datos personales objeto de tratamiento.

Ambas partes leen, por sí, la totalidad del presente documento y en prueba de conformidad con todos y cada uno de los extremos consignados en  el mismo, lo firman por duplicado y a un sólo efecto.


	B I L D U A K
Alde batetik, DEUSTUKO UNIBERTSITATEA (aurrerantzean, TRATAMENDUAREN ARDURADUNA), Unibertsitate etorbidea, 24, 48007 Bilbon helbidea duena eta R4868004E IFK zenbakia duena, ekitaldi honetan, ……………………… izango da ordezkari, ................................ NAN zenbakia duena.

Bestetik__________________________________(aurrerantzean, TRATAMENDU-ERAGILEA), ___________________________helbidea duena,…………. IFK zenbakia duena, _____________________________________________________ (r)en izenean eta ordezkaritzan, eta …………….. NAN zenbakia duena. 

A D I E R A Z T E N  D U T E:

a)
Bi aldeek dute merkataritzako harreman bat sinatuta, datu pertsonalen eta/edo informazio konfidentzialaren tratamendu zuzena edo zeharkakoa zehazten duena.

b)
Bi aldeak jabetzen dira datu pertsonalen babesari buruz indarrean dagoen araudian aurreikusita dauden babes eskakizunez, bereziki, Europako Parlamentuaren eta Kontseiluaren 2016ko apirilaren 27ko 2016/679 Araudia, Datu pertsonalei eta datu horiek aske zirkulatzeari dagokionez pertsona fisikoak babestekoaz (horren bidez indargabetzen da 95/46/EE Zuzentaraua) (Datuak Babesteko Erregelamendu Orokorra) eta aplikagarri, osagarri edo lotuta dagoen gainerako arauez.  

c)
Kontratu honen bidez, TRATAMENDUAREN ARDURADUNAK baimena ematen dio TRATAMENDU-ERAGILEARI, TRATAMENDUAREN ARDURADUNAK jakinarazitako datu pertsonalak tratatzeko, helburu bakarra izanik dagoen kontratuzko harremana gauzatzea.

d)
Horrekin guztiarekin, bi aldeek adostu dute honako KONFIDENTZIALTASUN KONTRATUA eta DATUEN TRATAMENDUA, gorago aipatutako araudia betetzeko, honako klausulekin bat.

K L A U S U L A K

1.
Tratamendu-eragilearen asmoa
1.1.
TRATAMENDU-ERAGILEAk ahalmena du behar diren datu pertsonalen tratamenduak egiteko, bi erakundeek duten kontratuzko harremana gauzatzeko. Horretatik dator datuak babesteko eta konfidentzialtasuna gordetzeko kontratua. Datuak tratatzeko prozesu horretan beharrezkoa gerta liteke TRATAMENDU-ERAGILEAk datu pertsonaletara jo beharra izatea.

1.2.
Kontratuzko harremana betetzeko, TRATAMENDU-ERAGILEAK gaitasuna izango du zenbait ekintza egiteko eta enkargua betetzeko. Aipatutako ekintza horiek honakoak izan litezke: bilketa, erregistratzea, egituratzea, aldatzea, zaintzea, ateratzea, transmisio bidez komunikatzea, zabaltzea, elkarrekin lortzea, erkatzea, mugatzea, ezabatzea, deuseztatzea, gordetzea edo komunikatzea. 

1.3.
TRATAMENDU-ERAGILEAk ez du kontratuzko harremana gauzatzeko eta kontratu honen helburu ez den tratamendurik egingo, ezta beste helburu baterako ere. Eta horretan beti jarraituko ditu TRATAMENDUAREN ARDURADUNArengandik jasotzen dituen jarraibideak.

2.
Tratamendua epatzea
2.1.
TRATAMENDU-ERAGILEAk TRATAMENDUAREN ARDURADUNAren instalazioetan egiten dituen tratamenduetan, TRATAMENDUAREN ARDURADUNAk jakinarazten dizkion segurtasuneko eginbeharrak beteko ditu.

2.2.
TRATAMENDU-ERAGILEAk bere instalazioetan egiten dituen tratamenduetan, datuak babesteko indarrean dagoen araudian xedatutakoa beteko du, baita kontratu honetan idatzitakoak eta tratatuko diren datuen segurtasuna, konfidentzialtasuna eta osotasuna bermatzeko behar direnak ere, eta fede onez eta behar den diligentziaz jokatuko du.

2.3.
Urruneko sarrerarik eginez gero, TRATAMENDU-ERAGILEA ez da sarrera horretaz baliatuko edo ez du ematen duen zerbitzua dela eta datu pertsonalen tratamendura duen sarbiderik baliatuko, datuak erabiltzeko, tratatzeko edo lagatzeko, ezta gai horretan indarrean dagoen legeria ere hautsiko; eta ez ditu erabiliko ematen den zerbitzua garatzeko eta betetzeko behar direnetatik apartekoetarako, eta TRATAMENDUAREN ARDURADUNAren instrukzioak jarraituko ditu zehatz-mehatz.

2.4.
TRATAMENDUAREN ARDURADUNAren informazio sistemetara edo ekipoetara urrutitik sartuz gero, TRATAMENDU-ERAGILEAk behar diren segurtasun neurriak ezarriko ditu informazioaren eta datu pertsonalen osotasuna, segurtasuna eta konfidentzialtasuna bermatzeko. Era berean, bermatuko du TRATAMENDUAREN ARDURADUNAren daturik ez duela bere informazio sistemetara ekarriko, kontratuzko harreman hau betetzeko ez bada.

3.
Zein informaziori eragiten dion.
3.1.
Enkargu honen helburua betetzetik sortzen diren prestazioak gauzatzeko, TRATAMENDUAREN ARDURADUNAk TRATAMENDU-ERAGILEAren esku jarriko ditu kontratuzko harreman hau gauzatzeko beharrezko diren datu pertsonalak soilik. 

4.
Denboralitatea.
4.1.
TRATAMENDUAREN ARDURADUNAren eta TRATAMENDU-ERAGILEAren arteko kontratu honek bi erakundeek duten kontratuzko harremanak irauten duen indarraldia izango du.

4.2.
Kontratuzko harremana amaitzen denean, TRATAMENDU-ERAGILEAk TRATAMENDUAREN ARDURADUNAri itzuli beharko dizkio datu pertsonalak eta bere esku dagoen kopia oro deuseztatu beharko du, gordetzeko legezko babesa izan ezik. Hala ere, arduradunak kopia bat gorde dezake, datuak behar bezala blokeatuta, zerbitzua gauzatzeagatik erantzukizunik etor daitekeen bitartean.

5.
TRATAMENDU-ERAGILEAren betebeharrak.
Kontratu honetan aipatzen diren betebeharrez gain, TRATAMENDU-ERAGILEAk eta bere ardurapeko langileek, berdin delarik zein forma juridikok lotesten dituen, betebehar hauek izango dituzte:

5.1.
Tratatuko diren datu pertsonalak, edo tratamenduaren ondorioz sartu edo sortzen direnak, enkargu honetarako bakarrik erabiltzea. Inola ere ezin izango ditu datu horiek norbere helburuetarako erabili, ezta harreman honetarako ez diren helburuetarako ere.

5.2.
TRATAMENDUAREN ARDURADUNAk emandako jarraibideen arabera tratatzea datuak eta berari ematea berehala informazioa instrukzioren bat eman eta okerrekotzat jotzen bada edo indarrean dagoen legeria okerrekoa dela ikusten bada, edo arriskua badakarkie tratatutako datuen segurtasunari, osotasunari eta konfidentzialtasunari.

5.3.
Idatziz jaso arduradunaren erantzunpean egindako tratamenduko jardueren kategoria guztiak, halakoren bat eskatuz gero:

5.3.1.
Eragilearen edo eragileen izena eta harremanetarako datuak eta haren edo haien arduradunenak eta, hala balitz, arduradunaren ordezkariarenak edo eragilearenak eta datuak babesteko ordezkariarenak.

5.3.2.
Arduradunaren kontura egindako tratamenduen kategoriak. 

5.3.3.
Hirugarren herrialde batera edo nazioarteko erakunde batera egindako datu pertsonalen transferentziak, hirugarren herrialde edo nazioarteko erakunde horren identifikazioa; eta Datuak Babesteko Erregelamendu Orokorreko 49. artikuluko 1. ataleko bigarren paragrafoan eskatutako transferentzietan, berme egokien dokumentazioa.

5.3.4.
Segurtasunerako neurri tekniko eta antolaketazkoen deskripzio orokorra, arlo hauei buruzkoak: 

· Seudoanimizazio eta datu pertsonalak zifratzea.

· Tratamendurako sistema eta zerbitzuen konfidentzialtasuna, osotasuna, eskuragarritasuna eta erresilientzia bermatzeko gaitasuna.

· Eskuragarritasuna eta datu pertsonaletarako sarbide arina leheneratzeko gaitasuna, gertaera fisiko edo teknikorik gertatuz gero.

· Segurtasunaren tratamendua bermatzeko neurri tekniko eta antolaketakoen eraginkortasunaren egiaztatze, ebaluazio eta balioespen erregularren prozesua. 

5.4.
Ez komunikatzea hirugarrenei ez tratamendu-eragile diren beste batzuei daturik, TRATAMENDUAREN ARDURADUNAk espresuki baimena eman ez badie, legez onargarriak diren kasuetan. TRATAMENDUAREN ARDURADUNAk baimena emanez gero, eragileak aurretiaz eta idatziz identifikatuko ditu zein entitateri komunikatu behar zaizkion datuak, hori egiteko zer legitimazio duen, zeintzuk diren komunikatu beharreko datuak eta zein segurtasun neurri aplikatu behar diren komunikazioa egiteko.

5.5.
Enkargua dela eta, konfidentzialtasuna mantentzea sarbidea izan duen datu pertsonalen inguruan, baita helburua amaitu bada ere.
5.6.
Datu pertsonalak tratatzeko konpromisoa hartzen duten baimendutako pertsonek konfidentzialtasuna eta dagozkien segurtasun neurriak errespetatuko dituztela bermatzea. Horren guztiaren berri TRATAMENDU-ERAGILEAk emango die.

5.7.
Aurreko atalean ezarritako betebeharra betetzen dela ziurtatzen duen agiria arduradunaren eskura mantentzea.

5.8.
Datu pertsonalak tratatzeko baimena dutenek datu pertsonalei buruzko prestakuntza egokia dutela bermatzea.

5.9.
TRATAMENDUAREN ARDURADUNAri laguntza ematea, doakionak datuak babesteko araudiak aitortzen dizkion eskubideak betetzeko eskatzen badu. TRATAMENDU-ERAGILEAk doakionarengandik eskubidea erabiltzeko eskaera jasotzen badu, berehala jakinaraziko dio TRATAMENDUAREN ARDURADUNAri, eta azken horrek emango dio erantzuna eskubideari.
5.10.
TRATAMENDU-ERAGILEAk doakionaren datu pertsonalak eskatu behar baditu, arduradunari eskatuko dio euskarri guztietan zer testu erabili behar duen doakionari informazioa emateko, datu pertsonalak batzen dituenean.

Datuen segurtasuna urratu dela jakinaraztea.
5.11.
TRATAMENDU-ERAGILEAk TRATAMENDUAREN ARDURADUNAri jakinaraziko dio bere ardurapean dauden datu pertsonalen segurtasunean urraketarik egon bada, gertakaria dokumentatzeko eta komunikatzeko garrantzizko informazioarekin batera. Jakinarazpena luzamendurik gabe egingo da, nolanahi ere 36 ordu igaro baino lehen, komunikazio hori egiteko prestatutako bitartekoaren bidez eta komunikazioa egin dela jasota geratzeko moduan.

5.12.
Informaziorik edukiz gero, gutxienez honako hau jakinaraziko da: 

a) Datu pertsonalen segurtasunaren urraketaren deskribapena, eta ahal dela, kaltea izan dezaketenen gutxi gorabeherako kopurua eta kategoria; eta kaltetuen datu pertsonalen erregistroen gutxi gorabeherako kopurua eta kategoria. 

b) Datu pertsonalen segurtasunaren urraketak izan ditzakeen ondorioen deskribapena. 

c) Datu pertsonalen segurtasunaren urraketa konpontzeko hartu diren neurrien edo proposatzen direnen deskribapena, baita, egoki bada, ondorio negatiboak arintzeko hartutako neurriak ere.

d) Datuak babesteko ordezkariaren izena eta harremanetako datuak edo argibide gehiago jasotzeko beste pertsonaren batenak. 

5.13.
Informazioa aldi berean eman ezin bada, jakin ahala emango da behar ez den luzamendurik gabe.

5.14.
Tratamendu-eragileari dagokio datuen segurtasunaren urraketen berri ahalik eta eperik laburrenean doakienei jakinaraztea, baldin eta urraketak arrisku handia ekar badezake pertsona fisikoen eskubide eta askatasunetan. 

Komunikazioa hizkuntza argi eta errazean egin beharko da eta honakoa jaso beharko du gutxienez: 

a) Datuen urraketaren nolakotasunaren azalpena. 

b) Datu pertsonalen segurtasunaren urraketak izan ditzakeen ondorioen deskribapena. 

c) Datu pertsonalen segurtasunaren urraketa konpontzeko hartu diren neurrien edo proposatzen direnen deskribapena, baita, egoki bada, ondorio negatiboak arintzeko hartutako neurriak ere.

d) Datuak babesteko ordezkariaren izena eta harremanetako datuak edo argibide gehiago jasotzeko beste pertsonaren batenak. 

Ez da beharrezkoa izango jakinarazpenik egitea, segurtasunaren urraketa gertatu izanak pertsona fisikoen eskubideak eta askatasuna arriskuan jartzen ez baditu.

5.15.
TRATAMENDU-ERAGILEAk laguntza emango dio TRATAMENDUAREN ARDURADUNAri datuen babesari buruzko eraginen ebaluazioa egitean, hala badagokio.

5.16.
TRATAMENDU-ERAGILEAk laguntza emango dio TRATAMENDUAREN ARDURADUNAri kontroleko agintariari aurretiazko kontsultak egitean, hala dagokionean.

5.17.
TRATAMENDU-ERAGILEAk arduradunaren esku jarriko du bere betebeharrak egiten dituela frogatzeko behar den informazio guztia, baita arduradunak edo berak baimendutako beste auditore batek auditoretzak edo ikuskaritzak egiteko.

5.18.
TRATAMENDU-ERAGILEAk kontratuaren helburu diren zerbitzuak ematean tratatzen diren datu pertsonalen inguruan indarrean dagoen legerian ezarritakoa bete behar du eta arduradunarekin adostutakora moldatu beharko da tratamenduaren helburuei dagokienez.

Bereziki, Datuak Babesteko Erregelamendu Orokorrean eta Datuak Babesteko Lege Organikoan TRATAMENDU-ERAGILEari aplikagarri izan dakizkiokeenak bete beharko ditu. 

TRATAMENDU-ERAGILEak jarrera kontzientea, arduratsua eta proaktiboa izan beharko du, honako hauek betetzen direla bermatzeko: 

a. Arriskuen analisi bat egitea, segurtasun neurri propioak zehazteko. Analisi hori egiteko, dagoeneko existitzen diren analisien metodologia batzuetan oinarrituko da; eta kontuan hartu beharko ditu, besteak beste, erabilitako bitartekoak, egiten dituen tratamenduetatik sor daitezkeen arriskuak eta segurtasunean eragin dezaketen beste inguruabar batzuk. Analisi hori aldian-aldian egin behar da, betiere aldaketa esanguratsuak gertatzen badira. Bestalde, identifikatutako arriskuen tratamendurako definitutako ekimenen eraginkortasuna ere ikuskatu behar da. 

b. Neurri tekniko eta antolamenduzko egokiak aplikatu beharko dira, bermatzeko eta frogatzeko, bai doakienei eta bai ikuskaritzako agintariei, indarrean dagoen legeriak eskatzen duenaren arabera egiten dela tratamendua. Horrekin batera, neurri horiek tratamenduarekin lotutako sistema eta zerbitzuen konfidentzialtasuna, osotasuna, eskuragarritasuna eta erresilientzia iraunkorra bermatu beharko dute. 

c. Hautatzen diren neurriek kontuan izan behar dituzte datu pertsonalen izaera, aplikazio esparrua, testuingurua eta tratamenduaren helburua, baita pertsonen eskubide eta askatasunen arriskua ere. Neurriek, halaber, bermatu egin behar dute araudia bete egiten dela diseinutik bertatik edo jarduera bakoitzaren hasieran edo datu pertsonalekin lotutako ekimenetan. 

d. Esplizituki zehaztu behar da segurtasun neurriak zelan aplikatuko diren eta zer mekanismo erabiliko diren, denboran zehar eraginkortasuna ez dela murrizten frogatzeko, esaterako teknologia berrien garapenagatik.  Gainera, TRATAMENDU-ERAGILEak aldian-aldian jakinarazi beharko dio aplikagarritasun plana, baita aldian behingo berrikusketen egiaztapenaren emaitza ere. 

e. Arduradunari berehala jakinarazi beharko zaio, kontratuzko akordiotik kanpoko edo gertakaririk, edo zerbitzua ematen den bitartean segurtasun arazorik gertatzen bada. Halakoetan, gertakaria dokumentatzeko eta jakinarazteko behar den garrantzizko informazio guztia eman beharko da, Datuak Babesteko Erregelamendu Orokorrean horretarako xedatutakoaren arabera. 

f. Kontratuz baimendutako azpikontrataziorik egiten bada, tratatu beharrekoaren zati batean edo informazio guztian, horren berri eman eta arduradunaren baimena izan beharko da aurretiaz. Gainera, azpikontratazio hori tratamendurako hasieran aurreikusta zegoen baldintza eta forma berari lotuta egon beharko da, datu pertsonalen tratamendu egokiari eta eragiten dien pertsonen eskubideen bermeari dagokionez. Horrek guztiak eragilearen eta eragileordearen arteko datuen tratamendurako kontratu batean agertu beharko du. Kontratuak arduradunaren esku geratu beharko du berrikusteko, hala eskatuko balu. 

g. Debekatuta dago datu pertsonalak transferitzea edo komunikatzea, arduradunak aurretiaz idatzizko baimenik eman ez badu, batez ere jatorrizko herrialdeko babes maila bera behintzat ez duten herrialdeetan. 

5.19.
Nolanahi ere, TRATAMENDU-ERAGILEAk mekanismoak ezarri beharko ditu honetarako:

a) Tratamendurako sistema eta zerbitzuen konfidentzialtasuna, osotasuna, eskuragarritasuna eta erresilientzia bermatzeko.

b) Eskuragarritasuna eta datu pertsonaletarako sarbide arina leheneratzeko, gertaera fisiko edo teknikorik gertatuz gero.

c) Tratamenduaren segurtasuna bermatzeko ezartzen diren neurri tekniko eta antolaketakoen eraginkortasuna egiaztatzeko, ebaluatzeko eta balioesteko, era erregularrean.

d) Datu pertsonalak seudonimizatzeko eta zifratzeko, behar izanez gero.

5.20.
TRATAMENDU-ERAGILEAk datuak babesteko ordezkari bat izendatuko du eta haren berri eta harremanetarako datuen berri emango dio arduradunari.

5.21.
Datuen norakoari dagokionez, TRATAMENDU-ERAGILEAk hau egin beharko du:

a) TRATAMENDUAREN ARDURADUNari itzuli beharko dizkio izaera pertsonaleko datuak, eta, hala badagokio, datu horien euskarria, zerbitzua bete ondoren. 

b) Itzultzeak esan nahi du arduradunak erabili dituen ekipo informatikoetan dauden datuak guztiz ezabatu behar direla. 

c) Hala ere, arduradunak kopia bat gorde dezake, datuak behar bezala blokeatuta, zerbitzua gauzatzeagatik erantzukizunik etor daitekeen bitartean. 

Nazioarteko transferentziak

5.22.
Eragileak datu pertsonalak hirugarren herrialde batera edo nazioarteko erakunde batera transferitu behar baditu, Batasunaren edo aplikagarri diren estatu kideen Zuzenbidearen arabera, legezko eskakizun horren berri emango dio arduradunari aldez aurretik, interes publikoko arrazoi garrantzitsuek eskubide hori debekatzen ez badute.

5.23.
TRATAMENDU-ERAGILEAk ez du TRATAMENDUAREN ARDURADUNAk tratatzeko eskatutako datuen nazioarteko transferentziarik egingo, Europar Batasuneko lurraldetik kanpo kokatuta dauden zerbitzarietan, datu pertsonalen babesean europar agintariek dituzten kontrol neurrien pareko segurtasun maila aitortua duten herrialde, lurralde edo estatuetan izan ezik. 

5.24.
TRATAMENDU-ERAGILEAk ez du TRATAMENDUAREN ARDURADUNAren datu pertsonalik tratatuko cloud computing-a edo datuen babesaren arloko agintariek segurutzat aitortzen ez dituzten herrialdeetan kokatuta dauden zerbitzariak erabiliko.

Azpikontratazioa

5.25.
Oinarri orokor gisa, TRATAMENDU-ERAGILEAk ezin izango du azpikontratatu datu pertsonalen tratamendua eskatzen duten eta kontratu honen xedearen parte den zerbitzurik, eragilearen zerbitzuen funtzionamendu normalerako behar diren zerbitzu osagarriak izan ezik.

5.26.
Tratamenduren bat azpikontratatu beharra egongo balitz, aurretiaz jakinarazi beharko litzaioke idatziz arduradunari, hamabost egun natural lehenago, azpikontratatzeko asmoa dagoen tratamenduak zeintzuk diren zehaztuta eta azpikontratatuko den enpresa eta harremanetarako datuak argi eta zehatz emanda.

5.27.
Azpikontratatu ahal izango da arduradunak baimena ematen badu. Azpikontratistak, TRATAMENDU-ERAGILE izaera ere izango duenak, dokumentu honetan TRATAMENDU-ERAGILEArentzat ezarritako eginbeharrak bete beharko ditu, baita arduradunak ematen dituen jarraibideak ere. Hasierako eragileari dagokio harreman berria arautzea, eragile berriak ere baldintza berberak bete ditzan (jarraibideak, betebeharrak, segurtasun neurriak, etab.) eta eskakizun formal berberak bete ditzan datu pertsonalen tratamendu egokiaren inguruan eta interesdun pertsonen eskubideen bermearen inguruan. Azpieragileak baldintzak bete ezik, hasierako eragileak jarraituko du funtzioak betetzen, arduradunaren aurrean betebeharrak betetzeari dagokionez.

5.28.
TRATAMENDU-ERAGILEAk emango dio tratamenduaren arduradunari ziurtagiri bat, datu pertsonalak babesteko araudia betetzen dela bermatzeko.

6.
Segurtasun-neurriak

6.1.
Harreman honetan tratatzen den informazio guztia konfidentziala da. 

6.2.
Aldeek adostu dute elkarri laguntzea datuen zuzentasuna mantentzen eta datu pertsonalen tratamendua kontratuaren helburura soilik mugatzea.

6.3.
TRATAMENDU-ERAGILEAk ez du datu pertsonalik fitxategietan erregistratuko, ezta beren osotasuna eta segurtasuna bermatzeko baldintzarik betetzen ez duten tratatzeko zentroetan, tokietan, ekipoetan, sistemetan eta programetan ere. Kontratuzko arrazoiak direla eta izan litezkeen datu pertsonalen babes logikoa eta fisikoa egoki zainduko ditu, datu horien aldaketa, galera, baimenik gabeko tratamendua edo sarbidea saihesteko, kontuan izanik teknologiaren egoera zein den, biltegiratutako datuak zelakoak diren eta zer-nolako arriskuak izan ditzaketen, gizakiengandik nahiz inguru fisiko edo naturaletik datozenak.

6.4.
TRATAMENDU-ERAGILEAk konpromisoa hartzen du TRATAMENDUAREN ARDURADUNAri izan litekeen edozein gertaeraren berri berehala emateko, idatzizko txosten bidez, tratatutako datu pertsonalen osotasun edo konfidentzialtasunean eragina izan dezakeen edozein gertaera garrantzitsuren inguruan.

6.5.
Datuen izaera dela eta bereziki babestu beharreko datuei aplikatu beharreko segurtasun neurriak ezarri behar direnean, datu pertsonalak sare publiko edo haririk gabeko komunikazio sare elektroniko, mezularitzako edo antzekoen bidez transmititu behar badira, transmisioa datu horiek zifratuta egingo da edo bestelako mekanismoren baten bidez, hirugarrenek informazio hori ez ulertzea eta ez manipulatzea bermatuko den era batean.  Horretarako, TRATAMENDU-ERAGILEAk datu pertsonalen segurtasuna, harrera, hedapena eta elkarreragingarritasuna bermatzeko beharrezko informazio sistema telematikoak, tresnak, gailuak eta aplikazioak izan beharko ditu edo, bestela, ezarri.

6.6.
TRATAMENDU-ERAGILEAk segurtasun neurriak ezarri beharko ditu, honako hauek bermatzeko:

a. Tratatuko diren datuen funtzionalitatea edo leheneratzea.

b. Pasahitzen kudeaketa segurua.

c. Informazioaren trazabilitatea ezagutzea, ahal bada eta galdagarri bada.

d. Identifikazioko eta autentifikazioko mekanismoak.

e. Isileko informazioaren zaintza arduratsua.

f. Informazioaren edo datu pertsonalen garraiorako euskarri babestuak.

g. Datu pertsonalak tratatzeko euskarrien zifratua edo enkriptazioa.

h. Datu pertsonalen gordailuetara sartzea oztopatuko duten mekanismoak.

i. Isileko informazio edo datu pertsonalak hondatzea edo galera saihestuko duten babes kopiak.

j. Tratatutako informazioaren eta datu pertsonalen segurtasuna, osotasuna eta konfidentzialtasuna etengabe egiaztatuko duten prozesuak.

k. Bermea izatea kontratuzko harremana gauzatzeko baimena duten eta beharrezkoak diren langileek soilik eskura ditzaketela datu pertsonalak edo informazio konfidentziala.

l. Tratamenduaren arduradunak jakinarazten dizkion segurtasun politikak ezartzea.

m. Segurtasun neurriak ezartzen, datuak minimizatzen eta tratamenduaren arduradunari jakinarazten proaktiboa izatea.

7.
Tratamenduaren arduradunaren betebeharrak.

Tratamenduaren arduradunari dagokio hauek betetzea:

7.1.
Kontratuzko harremana gauzatzeko beharrezko datu pertsonalak arduradunari ematea.

7.2.
Eragileak egin beharreko datu pertsonelen babeseko tratamenduaren eraginaren ebaluazioa egitea, beharrezkoa denean. 

7.3.
Aurretiaz egin beharreko kontsultak egitea.

7.4.
Eragileak Datuak Babesteko Erregelamendu Orokorra betetzen duela zaintzea, tratamenduaren aurretik eta tratamendu osoan zehar.

7.5.
Tratamendua gainbegiratzea, ikuskatze eta auditotzak barne.

7.6.
Kontratu nagusia aldi baterako etetea edo desegitea, tratatutako datuen segurtasuna, konfidentzialtasuna edo osotasunean urraketa esanguratsurik gertatuz gero.

Bi aldeek irakurri dute dokumentu osoa eta bertan jasotzen diren puntu guztiekin ados daudela adierazteko ale bitan sinatzen dute helburu bakarrerako.

